
1, డిసెంబర్ 2025, సోమవారం భారత్ సమాచార్

రసాయనశాస్త్రంలో పనస మహేష్‌కు పీహెచ్‌డీ

భారత్ సమాచార్, సంగారెడ్డి జిల్లా: హైదరాబాదులోని

గీతం స్కూల్ ఆఫ్ సైన్స్, రసాయన శాస్త్ర విభాగం పరిశోధక

విద్యార్థి  పనస మహేష్ డాక్ట రేట్‌కు అర్హత సాధించారు.

‘కార్బాక్సమైడ్, సల్ఫోనామైడ్ ఉత్పన్నాల సంశ్లేషణ, లక్షణం,

యాంటీప్రొలిఫెరేటివ్, సైటోటాక్సిక్ కార్యకలాపాల

మూల్యాంకనం’పై ఆయన అధ్యయనం చేసి, సిద్ధాం త

వ్యాసాన్ని సమర్పించారు. ఈ పరిశోధనకు మార్గదర్శనం

వహిస్తున్న గీతం స్కూల్ ఆఫ్ సైన్స్ రసాయనశాస్త్ర విభాగం

ప్రొఫెసర్ రాంబాబు గుండ్ల సోమవారం విడుదల చేసిన

ప్రకటనలో ఈ విషయాన్ని వెల్లడించారు. డాక్ట ర్ మహేష్
క్యాన్సర్ పరిశోధనలో అంతర్లీ నంగా ఉన్న కీలక సవాళ్లను,

ముఖ్యంగా క్యాన్సర్ రకాలలో దాని సంక్లి ష్టత, వైవిధ్యాన్ని

పరిష్కరించడంపై దృష్టి సారించినట్టు  తెలియజేశారు.

తేలికపాటి ప్రతిచర్య పరిస్థి తులలో వాణిజ్యపరంగా లభించే

రసాయనాలను ఉపయోగించి నూతన 1-ఫినైల్

సైక్లోప్రొపేన్ కార్బాక్సమైడ్ ఉత్పన్నాలు, పైరజోల్-4-

సల్ఫోనామైడ్ ఉత్పన్నాలను ఉత్పత్తి  చేయడానికి లీనియర్

సింథటిక్ వ్యూహాన్ని అభివృద్ధి చేసినట్టు  వివరించారు. ఈ

సమ్మేళనాలను అధునాతన విశ్లేషణాత్మక పద్ధతులను

ఉపయోగించి పూర్తి గా వర్గీ కరించారన్నారు.

సెల్ టైటర్-గ్లో  లుమినిసెంట్ ఎబిలిబిలిటీ అస్సేను
ఉపయోగించి యూ937 హ్యూమన్ మైలోయిడ్

లుకేమియా కణాలపై వాటి యాంటీప్రొలిఫెరేటివ్,

సైటోటాక్సిక్ కార్యకలాపాల కోసం సంశ్లేషణ ఉత్పన్నాలను

మూల్యాంకనం చేసినట్టు  తెలిపారు. మైటోమైసిన్-సి

సానుకూల నియంత్రణగా పనిచేస్తోందన్నారు. సమ్మేళనాలు

విషపూరితం కాకుండా గణనీయమైన యాంటీప్రొలిఫెరేటివ్

కార్యకలాపాలను ఈ ఫలితాలు చూపించాయని, క్యాన్సర్

సంబంధిత అనువర్తనాలలో మరింత అన్వేషణకు వాటి
సామర్థ్యాన్ని ప్రదర్శించినట్టు  పేర్కొన్నారు. డాక్ట ర్ మహేష్
సిద్ధాం త వ్యాసం పీహెచ్.డీ. పట్టాకు అర్హత సాధించడం

పట్ల గీతం హైదరాబాదు అదనపు ఉపకులపతి ప్రొఫెసర్

డీఎస్.రావు, గీతం రెసిడెంట్ డైరెక్ట ర్ డీవీవీఎస్ఆర్ వర్మ,

స్కూల్ ఆఫ్ సైన్స్ ప్రిన్సిపాల్ డాక్ట ర్ ఎం.రెజా, రసాయన

శాస్త్ర విభాగాధిపతి డాక్ట ర గౌసియా బేగం, పలు విభాగాల

అధిపతులు, అధ్యాపకులు, సిబ్బం ది తదితరులు

అభినందనలు తెలియజేశారు.

